
REPUBLIKA E SHQIPËRISË

GJYKATA E LARTË

KOLEGJI ADMINISTRATIV
Nr. 31003-02587-00-2018 i Regj. Themeltar 

Nr. 00-2026-305 i vendimit (47)
V E N D I M

NË EMËR TË REPUBLIKËS

Kolegji Administrativ i Gjykatës së Lartë, me trup gjykues të përbërë nga:

Sokol     SADUSHI - Kryesues 
                                Gentian MEDJA     - Anëtar 
                                                Sokol     NGRESI    - Anëtar  
më datë 28.01.2026, mori në shqyrtim në dhomë këshillimi çështjen administrative nr. 31003-02587-00-2018 që u përket palëve:

PADITËS: 
Agjencia Shtetërore e Kadastrës, Drejtoria Vendore Tiranë (Prefekti i Qarkut Tiranë)

TË PADITUR: 

Beglije Mici

Hamza Mici

Selvie Lika (Mici)

Gezim Mici

Dashurie Merja (Mici)

Shaban Mici

PERSON I TRETË: 
Agjencia Shtetërore e Kadastrës, Drejtoria Vendore Tiranë (ish- Zyra Vendore e Regjistrimit të Pasurive të Paluajtshme Tiranë).

OBJEKTI:
Shfuqizimi i pjesshëm i Aktit të Marrjes së Tokës në Pronësi me nr.59, datë nuk ka, me sipërfaqe 35,400 m2, në emër të familjes bujqësore me përfaqësues Gani Hamza Mici, për sipërfaqen 31,200 m2, të lëshuar nga Komisioni i Ndarjes së Tokës në Fshatin Mazrek në pasurinë si më poshtë:

Pasuria nr.161/2, vol.2, fq.11, ZK 2625 me sipërfaqe prej 1,800 m2 në emër të Gani Hamza Mici.

Pasuria nr.179/3, vol.2, fq.13, ZK 2625 me sipërfaqe prej 18,000 m2 në emër të Gani Hamza Mici.

Pasuria nr.150/1,vol.2, fq.14, ZK 2625 me sipërfaqe prej 2,000 m2 në emër të Gani Hamza Mici.

Pasuria nr.95/2-12, vol.2, fq. 15, ZK 2625 me sipërfaqe prej 3,000 m2 në emër të Gani Hamza Mici.

Kthimin në pronësi shtet të sipërfaqes prej 24,800 m2 e regjistruar në ZVRPP në pasurinë si më poshtë:

Pasuria nr.161/2, vol.2, fq.11, ZK 2625 me sipërfaqe prej 1,800 m2.

Pasuria nr.179/3,vol.2,fq.13, ZK 2625 me sipërfaqe prej 18,000 m2.

Pasuria nr.150/1,vol.2, fq.14, ZK 2625 me sipërfaqe prej 2,000 m2.

Pasuria nr.95/2-12,vol.2,fq.15,ZK 2625 me sipërfaqe prej 3,000 m2.

Detyrimin e familjes bujqësore Mici të paguajë vlerën prej 2,867,200 (dy milion e tetëqind e gjashtëdhjetë e shtatë mijë e dyqind) lekë, për sipërfaqe prej 6,400 m2.
BAZA LIGJORE:
Neni 10 i ligjit nr.9948, datë 07.07.2008 "Për shqyrtimin e vlefshmërisë ligjore të krijimit të titujve të pronësisë mbi tokën bujqësore" i ndryshuar, me ligjin nr.58/2012; Nenet 115 e vijues i Kodit të Procedurave Administrative; Neni 32 i Kodit të Procedurës Civile; Ligji nr.33/2012, datë 21.03.2012 “Për regjistrimin e pasurive të paluajtshme”; Ligji nr.49/2012 “Për organizimin dhe funksionimin e gjykatave administrative dhe gjykimin e mosmarrëveshjeve administrative”.
                   KOLEGJI ADMINISTRATIV I GJYKATËS SË LARTË

pasi dëgjoi relatimin e gjyqtarit Sokol Sadushi për çështjen dhe si shqyrtoi çështjen në tërësi në dhomë këshillimi,  
V Ë R E N

I. Rrethanat e çështjes

1. Nga dosja gjyqësore rezulton se nga Komisioni i Verifikimit të Titujve të Pronësisë pranë Prefekturës së Qarkut Tiranë mbi bazën e kërkesës së ZVRPP Tiranë është shqyrtuar vlefshmëria ligjore e aktit të marrjes së tokës në pronësi nr.59 (AMTP), pa datë në favor të përfaqësuesit të familjes bujqësore Gani Mici.

2. Me vendimin nr.320, datë 25.01.2007 të Gjykatës së Rrethit Gjyqësor Tiranë është vendosur: “Pranimi i kërkesës së kërkuesit Shaban Mici për lëshimin e dëshmisë së trashëgimisë. Lëshimin e dëshmisë së trashëgimisë për të ndjerin Gani Mici. Njohjen si trashëgimtarë të tij ligjor të quajturit: Beglije Mici e shoqja, Gezim Mici i biri, Dashurije Merja (Mici) e bija, Shaban Mici i biri, Hamza Mici i biri dhe Selvie Lika (Mici) e bija të cilët përfitojnë përkatësisht nga 1/6 pjesë secili të pasurisë trashëgimore”.
3. Me aktin e marrjes së tokës në pronësi nr.59, pa datë, familjes bujqësore me përfaqësues Gani Mici i është shpërndarë tokë nga Komisioni i Ndarjes së Tokës, fshati Mazrek me sipërfaqe prej 35,400 m², plotësuar nga Komisioni i Ndarjes së Tokës i fshatit Mazrek. Kjo sipërfaqe toke i është shpërndarë në disa ngastra si më poshtë: a) në ngastrën me nr. l rendor sipas AMTP me sipërfaqe 2,000 m² pa kufitarët; b) në ngastrën me nr.2 rendor sipas AMTP me sipërfaqe 6,400 m² pa kufitarët; c) në ngastrën me nr.3 rendor sipas AMTP me sipërfaqe 18,000 m² pa kufitarët; d) në ngastrën me nr.4 rendor sipas AMTP me sipërfaqe 2,000 m² pa kufitarët; e) në ngastrën me nr.5 rendor sipas AMTP me sipërfaqe 3,000 m² pa kufitarët; f) në ngastrën me nr.5 rendor sipas AMTP me sipërfaqe 3,000 m² pa kufitarët. 

4. Komisioni i Verifikimit të Titujve të Pronësisë pranë Prefekturës së Qarkut Tiranë mbi bazën e kërkesës së ZVRPP Tiranë ka shqyrtuar vlefshmërinë ligjore të aktit të marrjes së tokës në pronësi nr.59, pa datë në favor të trashëgimlënësit të të paditurve dhe me vendimin nr.127, datë 15.04.2016 të KVVT, ka vendosur: ”Shfuqizimin e pjesshëm të Aktit të Marrjes së Tokës Bujqësore në Pronësi me nr.59, datë nuk ka, me sipërfaqe 35,400 m², në emër të familjes bujqësore me përfaqësues Gani Hamza Mici, për sipërfaqen 31,200 m², të lëshuar nga Komisioni i Ndarjes së Tokës në Fshatin Mazrek në pasurinë si me poshtë: Pasuria nr.161/2, Vol.2, Fq.11, ZK 2625 me sipërfaqe prej 1,800 m² në emër të  Gani Hamza Mici. Pasuria nr.179/3, Vol.2, Fq.13, ZK 2625 me sipërfaqe prej 18,000 m² në emër të Gani Hamza Mici. Pasuria nr.150/1, Vol.2, Fq.14, ZK 2625 me sipërfaqe prej 2,000 m² në emër të Gani Hamza Mici. Pasuria nr.95/2-12, Vol.2, Fq.15, ZK 2625 me sipërfaqe prej 3,000 m² në emër të Gani Hamza Mici. Kthimin në pronësi shtet të sipërfaqes prej 24, 800 m² e regjistruar në ZVRPP në pasurinë si më poshtë: Pasuria nr.161/2, Vol.2, Fq. 11, ZK 2625 me sipërfaqe prej 1,800 m². Pasuria nr.179/3, Vol.2, Fq. 13, ZK 2625 me sipërfaqe prej 18,000 m².Pasuria nr.150/1, Vol.2, Fq.14, ZK 2625 me sipërfaqe prej 2,000 m². Pasuria nr.95/2-12, Vol.2, Fq.15, ZK 2625 me sipërfaqe prej 3,000 m2. Detyrimin e familjes bujqësore Mici të paguajë vlerën prej 2,867,200 (dy milion e tetëqind e gjashtëdhjetë e shtatë mijë e dyqind) lekë, për sipërfaqe prej 6.400 m²”.Vendimi i mësipërm është marrë, pasi është konstatuar se familja bujqësore e përfaqësuar nga Gani Mici ka marrë më shumë tokë bujqësore se norma për frymë e përcaktuar në bazë të ligjit. Për pasojë sipas paditësit Prefekti i Qarkut Tiranë, të paditurit janë pajisur me tokë në kundërshtim me ligjin nr.7501, datë 19.07.1991 "Për tokën".

5. Pala paditëse në datë 04.05.2016 iu drejtua me padi Gjykatës Administrative të Shkallës së Parë Tiranë duke pretenduar se pala e paditur ka përfituar një pjesë të tokës bujqësore në kundërshtim me ligjin dhe kërkon pranimin e padisë, sipas objektit të saj.

6. Gjykata Administrative e Shkallës së Parë Tiranë, me vendimin nr.3705, datë 14.07.2016, ka vendosur:

“Pranimin e padisë së paditësit Prefekti i Qarkut Tiranë si e bazuar në prova dhe në ligj. Shfuqizimin e pjesshëm të Aktit të Marrjes së Tokës Bujqësore në Pronësi me nr.59, datë nuk ka, me sipërfaqe 35,400 m², në emër të familjes bujqësore me përfaqësues Gani Hamza Mici, për sipërfaqen 31,200 m², të lëshuar nga Komisioni i Ndarjes së Tokës në Fshatin Mazrek në pasurinë si më poshtë: Pasuria nr.161/2,Vol.2, Fq.11,ZK 2625 me sipërfaqe prej 1,800 m² në emër të Gani Hamza Mici. Pasuria nr.179/3, Vol.2, Fq. 13, ZK 2625 me sipërfaqe prej 18000 m² në emër të Gani Hamza Mici. Pasuria nr.150/1, Vol.2, Fq. 14, ZK 2625 me sipërfaqe prej 2,000 m² në emër të Gani Hamza Mici. Pasuria nr.95/2-12, Vol.2, Fq.15, ZK 2625 me sipërfaqe prej 3,000 m² në emër të Gani Hamza  Mici. Kthimin në pronësi shtet të sipërfaqes prej 24,800 m² e regjistruar në ZVRPP në pasurinë si më poshtë: Pasuria nr.161/2, Vol.2, Fq. 11, ZK 2625 me sipërfaqe prej 1,800 m²; Pasuria nr.179/3, Vol.2, Fq. 13, ZK 2625 me sipërfaqe prej 18,000 m²; Pasuria nr.150/1, Vol.2, Fq. 14, ZK 2625 me sipërfaqe prej 2,000 m²;Pasuria nr.95/2-12, Vol.2, Fq. 15, ZK 2625 me sipërfaqe prej 3,000; Detyrimin e familjes bujqësore Mici të paguajë vlerën prej 2,867,200 (dy milion e tetëqind e gjashtëdhjetë e shtatë mijë e dyqind) lekë, për sipërfaqe prej 6,400 m² [...]”.
6.1. Gjykata ka konkluduar në vendimmarrjen e saj se [...] gjykata vlerëson se paditësi legjitimohet në ngritjen e kësaj kërkese pasi sipas nenit 10 te ligjit nr. 9948, datë 07.07.2008 "Për shqyrtimin e vlefshmërisë ligjore të krijimit të titujve të pronësisë mbi tokën bujqësore” përcaktohet se "Kur KV, gjatë verifikimit të dokumentacionit dhe të vendimeve përkatëse të komisioneve të tokës, vëren se krijimi i titullit të pronësisë mbi tokën është dhënë në kundërshtim me dispozitat e përcaktuara në nenet 2, 3 e 4 të këtij ligji dhe me vendimet e tij, te marra sipas neneve 8, pikat 2 e 3 dhe 9, pika 2 të këtij ligji, i paraqet gjykatës së rrethit gjyqësor përkatës një kërkesë për anulimin e aktit administrativ, "akti i  marrjes së tokës në pronësi". 2. Kërkesa i paraqitet subjektit përkatës nga prefekti i qarkut brenda 7 ditëve nga data e njoftimit të vendimit për paligjshmërinë e aktit të pronësisë mbi tokën bujqësore. Objekt i kërkesës së prefektit është deklarimi i pavlefshmërisë së "aktit të marrjes së tokës në pronësi", shfuqizimi i tij dhe kthimi i pronës në pronësi të shtetit." Sipas nenit 1 dhe 3 të ligjit të sipërpërmendur përcaktohet:"Ky ligj ka për qellim të përcaktojë:a)shqyrtimin e vlefshmërisë ligjore të titujve te pronësisë mbi tokën bujqësore; b) strukturat shtetërore, të ngarkuara për shqyrtimin e vlefshmërisë ligjore të krijimit të titujve të pronësisë mbi tokën bujqësore, të dhënë në pronësi personave fizike ose juridike vendas, si dhe detyrat e përgjegjësitë e këtyre strukturave. Në lidhje me besueshmërinë ligjore të vendimmarrjes së komisionit, gjykata, bazuar në praktiken e paraqitur nga pala paditëse, çmon se ky vendim është nxjerrë në përfundimet e nxjerra nga verifikimet përkatëse pranë personave të tretë dhe konkretisht rezultoi:Me shkresën e ZVRPP Tiranë nr.101/1 prot., datë 29.01.2016, nr.31018/4 prot., datë 05.01.2016 dhe shkresën nr.31018/2 prot., datë 27.11.2015 në përgjigje të shkresës së sipërpërmendur të komisionit vendor, është marrë konfirmimi si më poshtë; -Pasuria nr.161/2, vol.2, fq.11,ZK 2625 me sipërfaqe prej 1,800 m² në emër të Gani Hamza Mici. -Pasuria nr.1/9, vol.2, fq.12, ZK 2625 me sipërfaqe prej 6,400 m² kaluar me transaksion tek Bujar Latif Lami.-Pasuria nr.179/3, vol.2, fq.13, ZK 2625 me sipërfaqe prej 18,000 m² në emër të Gani Hamza Micit;-Pasuria nr.150/1, vol.2, fq.14, ZK 2625 me sipërfaqe prej 2,000 m² në emër të Gani Hamza Micit.-Pasuria nr.95/2-12, vol.2, fq. 15, ZK 2625 me sipërfaqe prej 3,000 m² në emër të Gani Hamza Micit.-Pasuria nr.163, vol.2, fq. 16, ZK 2625 me sipërfaqe prej 4000 m² në emër të Gani Hamza Micit.
6.2. Me shkresën nr.2819/2 prot., datë 22.01.2016 të Njësisë Administrative Kashar është marrë konfirmimi si më poshtë: Certifikata familjare e datës 01.08.1991 e shtetasit Gani Mici e cila vërteton se kjo familje bujqësore ka qenë banore e fshatit Mazrek. Me shkresën e Këshillit të Qarkut Tiranë me nr.381/2 prot., datë 25.03.2016 është konfirmuar zëri kadastral i parcelave të përfituara, me datë 01.08.1991 dhe rezulton: Pasuria me nr.95/2-12 mbivendoset mbi zonë të paazhornuar të dy hartave kadastrale, pjesa tjetër "arë". Me shkresën nr.9064/1 prot., datë 14.09.2015 të DRSSH, rezulton: 1. Beglije Mici nuk i vërteton marrëdhëniet e punës deri në vitin 1991. 2. Hamza Mici nuk i vërteton marrëdhëniet e punës deri në vitin 1991. Gjatë gjykimit rezultoi se në emër të familjes bujqësore të përfaqësuar nga Gani Mici i cili është dhe trashëgimlënësi i të paditurve është lëshuar një AMTP dhe konkretisht AMTP me nr.59, pa datë me sipërfaqe 35,400 m², tokë arë. Sipas certifikatës së gjendjes familjare rezulton se në datën 01.08.1991 familja e Gani Mici përbehej nga katër frymë në fshatin Mazrek me kryefamiljar Gani Micin. Kjo familje është pajisur me 31,200 m² mbi normën takuese për frymë. Të katër anëtarët e kësaj familje bujqësore nuk i vërtetojnë marrëdhëniet e punës deri në vitin 1991 dhe përfitojnë gjysëm e normës për frymë por jo më shumë se 1 dynym secili. Norma për frymë e fshatit Mazrek bazuar në shkresën e KQT me nr. 613/1 prot., datë 24.02.2010 ka qenë 3500 m². Kësaj familje bujqësore i takon të përfitojë 4,000 m² nga sipërfaqja e përfituar me një AMTP. Kjo familje bujqësore rezulton të ketë përfituar 31,200 m² mbi normë për frymë. Neni 5 i ligjit nr.7501, datë 19.07.1991 "Për tokën" përcakton se familjet anëtarë të kooperativës bujqësore, pas ndarjes së tokës kanë të drejtë të shkëputen dhe të dalin subjekt me vete, duke marrë në pronësi tokën bujqësore qe u takon nga tërësia e subjektit ku bëjnë pjesë. Sasia dhe vendi ku do të jepet toka, përcaktohet nga komisioni i tokës. 

6.3. Mbi bazën e këtij ligji dolën edhe aktet nënligjore në zbatim të tij dhe konkretisht vendimi nr.230, datë 22.07.1991 "Për krijimin e komisioneve të tokave" sipas së cilit sanksionohet se "Komisioni i tokës në fshat ka këto detyra: 1. Bën verifikimin e numrit dhe përbërjen e familjeve të anëtarëve të kooperativave bujqësore, si dhe të familjeve të tjera që banojnë në fshat, mbi bazën e gjendjes civile dhe përcakton sipërfaqen që i takon çdo familjeje.2.Bën ndarjen e tokës dhe korrigjimet e nevojshme për mosmarrëveshjet e lindura... 3.Përcakton madhësinë e tokës bujqësore dhe vendin ku do t'i jepet toka familjeve... Ndarja e tokës bëhet mbi bazën e numrit të frymëve të çdo familjeje, brenda kooperativës ku ajo bën pjesë.". Gjithashtu vendimi nr.255, datë 02.08.1991 "Për kriteret e ndarjes së tokës bujqësore", ka vendosur kriteret e ndarjes së tokës sipas së cilit "Toka ndahet sipas gjendjes aktuale të sipërfaqes që ka kooperativa bujqësore dhe numrit të frymëve dhe në të gjitha rastet toka ndahet përpjesëtimisht për çdo familje sipas numrit të frymëve të gjendjes civile në datën 01.08.1991”. Për sa më sipër të paditurit janë pajisur me tokë në kundërshtim me ligjin nr.7501, datë 09.07.1991 "Për tokën", dhe aktet nënligjore në zbatim të tij pasi ka përfituar 31,200 m², mbi normën për frymë me të cilën është operuar për ndarjen e tokës në fshatin Mazrek Njësia Administrative Dajt. Sipërfaqja e përfituar mbi normën për frymë do të shfuqizohet në pasuritë si më poshtë: Pasuria nr.161/2, vol.2, fq. 11, ZK 2625 me sipërfaqe prej 1,800 m² në emër të Gani Hamza Micit; Pasuria nr.1/9, vol.2, fq.12, ZK 2625 me sipërfaqe prej 6,400 m² kaluar me transaksion të Bujar Latif Lami; Pasuria nr.179/3, vol.2, fq. 13, ZK 2625 me sipërfaqe prej 18,000 m² në emër të Gani Hamza Mici; Pasuria nr.150/1, vol.2, fq. 14, ZK 2625 me sipërfaqe prej 2,000 m² në emër të Gani Hamza Mici. Pasuria nr.95/2-12, vol.2, fq.15, ZK 2625 me sipërfaqe prej 3,000 m² në emër të Gani Hamza Micit. Sipërfaqja prej 4,000 m² do te lihet në pronësi të familjes bujqësore Mici, në pasurinë si me poshtë: Pasuria nr.163, vol.2, fq. 16, ZK 2625 me sipërfaqe prej 4000 m² në emër të Gani Hamza Micit.
6.4. Rezulton se pasuria me nr.2 rendor sipas AMTP nr.59, datë nuk ka, në emër të Gani Micit, regjistruar në ZVRPP me nr.1/9, vol.2, fq.12, zk.2625 me sipërfaqe 6400 m², figuron e shitur te Bujar Latif Lami dhe për këtë pasuri, bazuar ne nenin 9, pika 5 dhe 6 te ligjit nr.9948 date 07.07.2009 "Për shqyrtimin e vlefshmërisë ligjore të krijimit të titujve të pronësisë mbi tokën bujqësore", të ndryshuar, familja bujqësore me përfaqësues Gani Hamza Mici detyrohet të paguajë detyrimin financiar sipas konfirmimit të AKKP-Tiranë, referuar VKM-së nr.89, datë 03.02.2016 “Për miratimin e vlerës së pronës për secilin qark te Republikës së Shqipërisë". Pra, 6,400 m² x 448 lekë/m² =2,867,200 (dy milion e tetëqind e gjashtëdhjetë e shtatë mijë e dyqind) lekë. Si rrjedhojë e sa më sipër, duhet vendosur shfuqizimi pjesërisht i saj për dhënien e kësaj sipërfaqe toke dhe kthimi i kësaj sipërfaqe toke në pronësi shtet……”.
7. Kundër këtij vendimi ka ushtruar ankim Drejtoria e Përgjithshme e Doganave, duke kërkuar ndryshimin e këtij vendimi dhe rrëzimin e padisë.

8. Gjykata Administrative e Apelit, me vendimin nr.2735, datë 02.07.2018, ka vendosur:

“Ndryshimin e vendimit nr.3705, datë 14.07.2016 të Gjykatës Administrative të Shkallës së Parë Tiranë. Pranimin pjesërisht të padisë. Shfuqizimin pjesërisht të Aktit të Marrjes së Tokës në Pronësi nr.59, datë nuk ka, me sipërfaqe 35,400 m2 në emër të familjes bujqësore Gani Hamza Mici, për sipërfaqen 21.400 m2 tokë arë, e cila i kthehet në pronësi shtet. Rrëzimin e padisë për pjesën tjetër të saj [...]”.
8.1. Gjykata ka konkluduar në vendimmarrjen e saj se, [...]  Gjykata Administrative e Apelit çmon se vendimi nr.3705, datë 14.07.2016 i Gjykatës Administrative të Shkallës së Parë Tiranë duhet të ndryshohet dhe padia të pranohet pjesërisht. Për një hetim të plotë dhe për ti dhënë përgjigje kërkimeve në ankim Kolegji riçeli hetimin gjyqësor dhe administroi provat në lidhje me gjendjen e familjes bujqësore në datë 01.08.1991. Rezultoi nga aktet shkresore të administruara në gjykim në shkallë të parë dhe në apel se pala e paditur me kryerfamiljar të ndjerin Gani Mici në datë 01.08.1991 kanë qenë banorë të fshatit Mazrek Kashar e përbërë nga katër persona, Gani Mici kryerfamiljari, i datëlindjes 1934, Beglije Mici bashkëshortja, e datëlindjes 1938, dhe fëmijët Hamza Mici i datëlindjes 1969 dhe Selvi Mici e datëlindjes 1971.
8.2. Rezulton se kryefamiljari Gani Mici ka dalë në pension në datë 26.03.1991 sikundër rezulton nga libreza e punës, djali Hamza Mici ka punuar në kooperativë në vitin 1982, në vitin 1984, dhe në vitet 1986-1989, sikundër provohet nga vërtetimi për vjetërsi në punë nr.680 prot, datë 04.06.2018 e të lëshuar nga DRSSH Tiranë, për periudhën 02.11.1989-02.11.1991 ai ka qenë ushtar sikundër provohet nga vërtetimi datë 08.06.2018 me nr.8/20 prot., ndërsa Selvi (Sofije) Mici ka punuar bujk në kooperativë në vitin 1991 sikundër provohet nga vërtetimi datë 07.06.2018 me nr.5316 prot., të lëshuar nga Dega e Arkivit të Rajonit Tiranë. Për sa më lartë rezulton se familja bujqësore plotëson kushtet për tu furnizuar me tokë bujqësore konform kërkesave të ligjit nr.7501/1991 dhe VKM nr.255, datë 02.08.1991.

8.3. Familja bujqësore e përbërë nga katër persona, në fshatin Mazrek ku norma për frymë ka qenë 3,500 m², i takon të pajiset me 14,000m², por në kushtet kur nga akti i marrjes së tokës në pronësi nr.59 datë nuk ka, plotësuar nga Komisioni i Ndarjes së Tokës i fshatit Mazrek kjo familje është furnizuar me 35,400 m², atëherë Kolegji konkludon se kjo familje ka marrë më shumë tokë se sa i takon për norme për frymë të shpërndarë nga komisioni i ndarjes së tokës. Për pasojë padia duhet të pranohet pjesërisht duke u shfuqizuar AMTP për 21.400 m² tokë arë, e cila kthehet në pronësi shtet. Në lidhje me shitjen e pronës që ka bërë pala e paditur, me kontratën e shitjes datë 22.10.2007 me nr.540 rep., nr.462 kol., për sipërfaqen 5,550m² Kolegji vlerëson se ajo është brenda pjesës takuese prej 14,000m² tokë arë, e cila u gjet e ligjshme nga Gjykata Administrative e Apelit për pasojë kërkimet e tjera të padisë duhet të rrëzohen.

9. Kundër vendimit nr.2735, datë 02.07.2018, të Gjykatës Administrative të Apelit ka ushtruar rekurs në datë 09.08.2018 pala paditëse Prefekti i Qarkut Tiranë, i cili ka kërkuar prishjen e këtij vendimi dhe lënien në fuqi të vendimit të gjykatës së shkallës së parë, duke parashtruar këto shkaqe:


- Vendimi i Gjykatës Administrative të Apelit është marrë në kundërshtim me ligjin.


- Çështja i nënshtrohet juridiksionit administrativ dhe si e tillë duhet marrë në shqyrtim nga Komisioni Vendor. Kërkesa e bërë nga ZVRPP Tiranë është konform ligjit nr.9948, datë 07.07.2008, "Për shqyrtimin e vlefshmërisë ligjore të krijimit të titujve të pronësisë mbi tokën bujqësore", i ndryshuar dhe akteve nënligjore në zbatim të tij. ZVRPP Tiranë ka kërkuar shqyrtimin e vlefshmërisë ligjore të akteve të marrjes së tokës në pronësi në emër të përfaqësuesit së familjes bujqësore Gani Hamza Mici, në bazë të ligjit nr.9948, datë 07.07.2008 "Për shqyrtimin e vlefshmërisë ligjore të krijimit të titujve të pronësisë mbi tokën bujqësore", si dhe udhëzimit nr.2, datë 13.06.2013 “Për mënyrën e procedimit të organeve të administratës publike për pasuritë e paluajtshme, të fituara me aktin e marrjes së tokës bujqësore në pronësi (AMTP).


- Nga korrespondenca zhvilluar me institucionet e ZVRPP Tiranë, Njësinë Administrative Kashar, Këshillin e Qarkut Tiranë dhe DRSSH, si dhe nga verifikimi i kryer i dokumentacionit në dosje, janë marrë të gjitha të dhënat për të gjykuar nëse AMTP në emër të përfaqësuesit të familjes bujqësore Gani Hamza Mici ka bazueshmëri ligjore apo jo. Sipas aktit të marrjes së tokës bujqësore në pronësi të familjes bujqësore me përfaqësues Gani Hamza Mici, rezulton se kësaj familjeje i është shpërndarë tokë nga Komisioni i Ndarjes së Tokës në fshatin Mazrek një sipërfaqe totale prej 35,400 m2 nga këta 200 m2 truall i shtëpisë, i cili nuk llogaritet. Sipas certifikatës së gjendjes familjare datë 01.08.1991 e shtetasit Gani Hamza Mici rezulton se familja bujqësore ka qenë e përbërë nga 4 (katër) anëtarë në fshatin Mazrek.


-Neni 5 i ligjit nr.7501, datë 19.07.1991 "Për tokën” përcakton se familjet anëtare të kooperativës bujqësore, pas ndarjes së tokës kanë të drejtë të shkëputen dhe të dalin subjekt me vete, duke caktuar vendi ku do të jepet toka, përcaktohet nga komisioni i tokës marrë në pronësi tokën bujqësore që u takon nga tërësia e subjektit ku bëjnë pjesë. Me vendimi nr.230, datë 22.07.1991 "Për krijimin e komisioneve të tokave" sipas së cilit sanksionohet se "Komisioni i tokës në fshat ka këto detyra: 1. Bën verifikimin e numrit dhe përbërjen e familjeve bazë anëtarëve të mbi bazën e gjendjes civile dhe përcakton sipërfaqen që i takon çdo familjeje. 2. Bën ndarjen e tokës dhe korrigjimet e nevojshme për mosmarrëveshjet e lindura... 3. Përcakton madhësinë e tokës bujqësore dhe vendin ku do t'i jepet toka familjeve... Ndarja e tokës bëhet mbi bazën e numrit të frymëve të çdo familjeje, brenda kooperativës ku ajo bën pjesë.".


- Gjithashtu vendimi nr. 255, datë 02.08.1991 "Për kriteret e ndarjes së tokës bujqësore", ka vendosur kriteret e ndarjes së tokës sipas së cilit "Toka ndahet sipas gjendjes aktuale të sipërfaqes që ka kooperativa bujqësore dhe numrit të frymëve dhe në të gjitha rastet toka ndahet përpjesëtimisht për çdo familje sipas numrit të frymëve të gjendjes civile në datën 01.08.1991”. Neni 1, shkronja “a” e ligjit nr.7501, datë 19.07.1991 "Për tokën", përcaktonte se në Republikën e Shqipërisë toka ndahet në: a) Toka bujqësore të zëna me bimët e arave, pemishtet, vreshtat dhe ullishtet, kudo që ndodhen, në fshatra, në qytete e në qendra të tjera të banuara, pavarësisht nga madhësia e tyre.

- Nga konfirmimi i ISSH me nr.9064/1 prot., datë 23.09.2015 dhe bazuar në VKM 255, datë 02.08.1991 "Për kriteret e ndarjes së tokës bujqësore", rezulton se Gani dhe Beglije Mici nuk i vërtetojnë marrëdhëniet e punës deri në 01.08.1991 po ashtu Hamza dhe Selvi Mici nuk i vërtetojnë marrëdhëniet e punës. Në emër të kësaj familje bujqësore figuron 1 AMTP si më poshtë: AMTP me nr.59, datë nuk ka me sipërfaqe totale 35,400 m2. Norma për frymë e fshatit Mazrek bazuar në shkresën e KQT me nr.613/1prot., datë 24.02.2010 ka qenë 3,500 m2. Të katër anëtarët e kësaj familje bujqësore nuk i vërtetojnë marrëdhëniet e punës deri në vitin 1991 dhe përfitojnë gjysmën e normës për frymë por jo më shumë se 1 dynym secili. Kësaj familjeje bujqësore i takon të përfitojë 4,000 m2 nga sipërfaqja e përfituar me një AMTP-2, Kjo familje bujqësore rezulton të ketë përfituar 31,200 m2 mbi normë për frymë.

- Bazuar në vendimin nr.255, datë 2.8.1991 "Për kriteret e ndarjes së tokës bujqësore", Pika 1, “Toka ndahet sipas gjendjes aktuale të sipërfaqes që ka kooperativa bujqësore dhe numrit të frymëve", si dhe pika 2. "Në të gjitha rastet toka ndahet përpjesëtimisht për çdo familje sipas numrit të frymëve të gjendjes civile në datën 1.8.1991. Në numrin e frymëve të familjes anëtare të kooperativës bujqësore do të llogariten gjithë frymët e saj si fëmijët, nxënësit, studentët, ushtarët, pensionistët, anëtarët e familjeve kooperativiste që punojnë me kontratë provizore dhe refugjatët, pavarësisht nga seksi duke përjashtuar anëtarët e familjes që në momentin e ndarjes së tokës janë në marrëdhënie pune të përhershme me sektorin shtetëror ose privat. Për frymët e familjes kooperativiste që janë në marrëdhënie pune të përhershme me shtetin ose me privatët, do të jepet në pronësi gjysma e tokës për frymë që i takon çdo anëtari të kooperativës bujqësore, por jo më shumë se 1 dy".

- Me vendimin nr.3705, datë 14.07.2016, të Gjykatës Administrative të Shkallë së Parë Tiranë është vendosur; "Pranimi i kërkesë-padisë së palës paditëse Prefekti i Qarkut Tiranë, shfuqizimin e pjesshëm të Aktit të Marrjes së Tokës në Pronësi me numër 59, pa datë, me sipërfaqe 35,400 m2, në emër të Gani Hamza Mici, për sipërfaqen prej 31,200 m2, kthimin në pronësi shtet të sipërfaqes prej 24,800 m2 dhe detyrimin e pagimit të vlerës prej 2,867,200 lek, për sipërfaqen prej 6,400 m2 e cila figuron e shitur".

- Me vendimin nr.2735, datë 02.07.2018, Gjykata Administrative e Apelit, ka vendosur "Ndryshimin e vendimit nr.3705, datë 14.07.2016, shfuqizimin e pjesshëm të AMTP me numër 59, pa datë, me sipërfaqe 35,400 m2 për sipërfaqen 21,400 m2 dhe kthimin e saj në pronësi shtet", me arsyetimin se anëtarët e familjes Mici, plotësojnë kriteret e VKM numër 25, datë 02.08.1991, për të përfituar normë të plotë.

- Gani Mici, sipas librezës së punës, rezulton se më datë 26.03.1991 ka dalë në pension, ndërsa Hamza Mici, sipas vërtetimit të datës 18.06.2018, rezulton se nga data 02.11.1989 deri më datë 02.11.1991 ka qenë ushtar. Selvi Mici sipas vërtetimit nr.5316 prot., datë 07.06.2018 ka qenë bujk në kooperativë dhe përfiton normë të plotë. Në lidhje me sa më sipër, sqarojmë se pretendimet e gjykatave nuk qëndrojnë si dhe janë pjesërisht në kundërshtim me vendimin e Këshillit të Ministrave, nr.255, datë 02.08.1991 "Për kriteret e ndarjes së tokës bujqësore".

- Në pikën e dytë të VKM përcaktohet se "Në të gjitha rastet toka ndahet përpjesëtimisht për çdo familje sipas numrit të frymëve të gjendjes civile në datën 01.08.1991", dhe në pikën 2, përcaktohet: "Në të gjitha rastet toka ndahet përpjesëtimisht për çdo familje sipas numrit të frymëve të gjendjes civile në datën 01.08.1991. Në numrin e frymëve të familjes anëtare të kooperativës bujqësore do të llogariten gjithë frymët e saj si fëmijët, nxënësit, studentët, ushtarët, pensionistët, anëtarët e familjeve kooperativiste që punojnë me kontratë provizore dhe refugjatët, pavarësisht nga seksi duke përjashtuar anëtarët e familjes që në momentin e ndarjes së tokës janë në marrëdhënie pune të përhershme me sektorin shtetëror ose privat. Për frymët e familjes kooperativiste që janë në marrëdhënie pune të përhershme me shtetin ose me privatët, do të jepet në pronësi gjysma e tokës për frymë që i takon çdo anëtari të kooperativës bujqësore, por jo më shumë se 1 dynym".

- Gjykata në arsyetimin e saj, nuk përmend anëtaren tjetër të familjes bujqësore, Beglije Mici, e cila më datë 01.08.1991 nuk plotëson kriteret e vendimit të Këshillit të Ministrave me numër nr.155, datë 02.08.1991 "Për kriteret e ndarjes së tokës bujqësore dhe në këto kushte, përfiton gjysmën e normës por jo më shumë se 1 dynym. Gjykata në asnjë moment, nuk citon dokumentacionin me të cilin provohet se Beglije Mici, më datë 01.08.1991 të ketë punuar në ish-kooperativën bujqësore, apo të ketë plotësuar një nga kriteret e vendosura nga VKM nr.255, datë 02.08.1991, për të qenë subjekt përfitues i normës së plotë. Gjykata Administrative e Apelit, pavarësisht se Beglije Mici nuk plotëson kriteret e mësipërme, i ka dhënë familjes bujqësore normë të plotë, 4 x 3500 m2=14,000 m2.

- Në këto kushte, për sa më sipër kërkojmë, prishjen e vendimit nr.2735, datë 02.07.2018 të Gjykatës Administrative të Apelit dhe lënien në fuqi të vendimit nr.3705, datë 14.07.2016, të Gjykatës Administrative të Shkallës së Parë Tiranë.

10. Kundër vendimit nr.2735, datë 02.07.2018, të Gjykatës Administrative të Apelit ka ushtruar rekurs në datë 04.09.2018 Avokatura e Shtetit, e cila ka kërkuar prishjen e këtij vendimi dhe kthimin e çështjes për rishqyrtim në Gjykatën Administrative të Apelit me tjetër trup gjykues, duke parashtruar këto shkaqe:


-Vendimi i Gjykatës Administrative të Apelit është marrë në kundërshtim me ligjin.

- Vendimi nr.2735, datë 02.07.2018 i Gjykatës së Apelit Administrativ Tiranë (për pjesën e rrëzuar) duhet të ndryshohet nga Gjykata e Lartë pasi është i pabazuar në prova dhe në ligj. Para se të analizojmë pretendimet që lidhen me themelin e çështjes, fillimisht po evidentojmë faktin se disa nga pretendimet e të paditurve janë të pabazuara në prova sipas detyrimeve që rrjedhin nga neni 35 ligjit nr.49/2012 dhe nenit 12 të KPC.

- Me konkretisht përsa i përket barrës së provës, neni 35, pika 3 e ligjit nr.49/2012, parashikon se “3.Në rastet e tjera, pala ka detyrimin të provojë faktet, në të cilat bazon pretendimin e saj. Por edhe në këto raste, gjykata, edhe kryesisht, me vendim të ndërmjetëm, mund të vendosë kalimin e barrës së provës tek organi publik, kur ka dyshime te arsyeshme, të bazuara në prova me shkresë, që vërtetojnë se organi publik fsheh apo nuk paraqet me dashje fakte dhe prova të rëndësishme për zgjidhjen e mosmarrëveshjes. Ky vendim ankimohet së bashku me vendimin përfundimtar”.

- Në rastet kur pretendimet nuk kanë të bëjnë me vetë aktin administrativ që te paditurit kundërshtojnë, në zbatim të pikës 3 të dispozitës së sipërcituar, barra e provës është e të paditurve që të provojë pretendimet e ngritura. Referuar përmbajtjes së kërkesëpadisë dhe provave që na janë vënë në dispozicion së bashku me të, rezulton që pretendimet e ngritura nga të paditurit janë të pambështetura në prova.

- Gjatë gjykimit rezultoi se në emër të familjes bujqësore të përfaqësuar nga Gani Mici i cili është dhe trashëgimlënësi i të paditurve është lëshuar një AMTP dhe konkretisht AMTP me nr.59, pa datë, me sipërfaqe 35,400 m2, tokë arë. Sipas certifikatës së gjendjes familjare rezulton se në datën 01.08.1991 familja e Gani Micit përbëhej nga katër frymë në fshatin Mazrek me kryefamiljar Gani Mici.

- Kjo familje është pajisur me 31,200 m2 mbi normën takuese për frymë, të katër anëtarët e kësaj familjeje bujqësore nuk i vërtetojnë marrëdhëniet e punës deri në vitin 1991 dhe përfitojnë gjysmën e normës për frymë por jo më shumë se 1 dynym secili. Norma për frymë e fshatit Mazrek bazuar në shkresën e KQT me nr.613/1 prot., datë 24.02.2010 ka qenë 3,500 m2. Kësaj familje bujqësore i takon të përfitojë 4,000 m2 nga sipërfaqja e përfituar me një AMTP, kjo familje bujqësore rezulton të ketë përfituar 31,200 m2 mbi normë për frymë. Neni 5 i ligjit nr.7501, datë 19.07.1991"Për tokën”përcakton se familjet anëtare të kooperativës bujqësore, pas ndarjes së tokës kanë të drejtë të shkëputen dhe të dalin subjekt me vete, duke marrë në pronësi tokën bujqësore që u takon nga tërësia e subjektit ku bëjnë pjesë. Sasia dhe vendi ku do të jepet toka, përcaktohet nga komisioni i tokës.

-Mbi bazën e këtij ligji dolën edhe aktet nënligjore në zbatim të tij dhe konkretisht vendimi nr.230, datë 22.7.1991"Për krijimin e komisioneve të tokave" sipas së cilit sanksionohet se "Komisioni i tokës në fshat ka këto detyra:“1.Bën verifikimin e numrit dhe përbërjen e familjeve te anëtarëve të kooperativave bujqësore, si dhe të familjeve të tjera që banojnë në fshat, mbi bazën e gjendjes civile dhe përcakton sipërfaqen që i takon çdo familjeje.2.Bën ndarjen e tokës dhe korrigjimet e nevojshme për mosmarrëveshjet e lindura... 3.Përcakton madhësinë e tokës bujqësore dhe vendin ku do t'i jepet toka familjeve...Ndarja e tokës bëhet mbi bazën e numrit të frymëve të çdo familjeje, brenda kooperativës ku ajo bën pjesë.".

- Gjithashtu vendimi nr.255, datë 02.08.1991 "Për kriteret e ndarjes së tokës bujqësore", ka vendosur kriteret e ndarjes së tokës sipas së cilit "Toka ndahet sipas gjendjes aktuale të sipërfaqes që ka kooperativa bujqësore dhe numrit të frymëve dhe në të gjitha rastet toka ndahet përpjesëtimisht për çdo familje sipas numrit të frymëve të gjendjes civile në datën 01.08.1991. Për sa ma sipër të paditurit janë pajisur me tokë në kundërshtim me ligjin nr.7501, datë 19.07.1991 "Për tokën" dhe aktet nën ligjore në zbatim të tij pasi ka përfituar 31,200 m2 mbi normën për frymë me të cilën është operuar për ndarjen e tokës në fshatin Mazrek Njësia Administrative Dajt. 

- Sipërfaqja e përfituar mbi normën për frymë do të shfuqizohet në pasuritë si më poshtë: Pasuria nr.161/2, vol.2, fq.11, ZK 2625 me sipërfaqe prej 1,800 m2 në emër të Gani Hamza Micit. Pasuria nr.1/9, vol.2, fq.12, ZK 2625 me sipërfaqe prej 6,400 m2 kaluar me trasaksion Bujar Latif Lami. Pasuria nr.179/3,vol.2, fq.13, ZK 2625 me sipërfaqe prej 18,000 m2 në emër të Gani Hamza Micit. Pasuria nr.150/1, vol.2, fq. 14, ZK 2625 me sipërfaqe prej 2,000 m2 në emër të Gani Hamza Micit. Pasuria nr.95/2-12,vol.2, fq.15. ZK 2625 me sipërfaqe prej 3,000 m2 në emër të Gani Hamza Micit. Sipërfaqja prej 4,000 m2 do të lihet në pronësi të familjes bujqësore Mici, në pasurinë si më poshtë: Pasuria nr. 163, vol.2, fq. 16, ZK 2625 me sipërfaqe prej 4,000 m2 në emër të Gani Hamza Micit.

- Rezulton se pasuria me nr.2 rendor sipas AMTP nr.59, datë nuk ka, në emër të Gani Micit, regjistruar në ZVRPP me nr.1/9, vol.2, fq.12, ZK.2625 me sipërfaqe 6,400 m2, figuron e shitur te Bujar Latif Lami dhe për këtë pasuri, bazuar në nenin 9, pika 5 dhe 6 të ligjit nr. 9948 datë 07.07.2009 "Për shqyrtimin e vlefshmërisë ligjore te krijimit të titujve të pronësisë mbi token bujqësore", të ndryshuar, familja bujqësore me përfaqësues Gani Hamza Micin detyrohet të paguajë detyrimin financiar sipas konfirmimit të AKKP-Tiranë, referuar VKM nr.89, datë 03.02.2016 "Për miratimin e vlerës së pronës për secilin qark të Republikës së Shqipërisë".

Pra 6, 400 m2 x 448 lekë/m2-2,867,200 (dy milion e tetëqind e gjashtëdhjetë e shtatë mijë e dyqind) lekë. Si rrjedhojë e sa më sipër, duhet vendosur shfuqizimi pjesërisht i saj për dhënien e kësaj sipërfaqeje toke dhe kthimi i kësaj sipërfaqe tokë në pronësi shtet.

- Për sa më sipër bazuar kërkojmë prishjen e vendimit nr.2735, datë 02.07.2018 të Gjykatës së Apelit Administrativ Tiranë (për pjesën e rrëzuar) dhe dërgimi për rigjykim në Gjykatën e Apelit Administrativ me një tjetër trup gjykues.

II. Vlerësimi i Kolegjit Administrativ 

11. Paraprakisht Kolegji konstaton se me ligjin nr.20/2020 “Për përfundimin e proceseve kalimtare të pronësisë në Republikën e Shqipërisë”, është shfuqizuar ligji nr.9948, datë 07.07.2008 "Për shqyrtimin e vlefshmërisë ligjore të krijimit të titujve të pronësisë mbi tokën bujqësore”. Po ashtu me ligjin nr.111/2018 “Për kadastrën”, është shfuqizuar ligji nr. 33/2012, datë 21.03.2012 “Për regjistrimin e pasurisë së paluajtshme”. Në këto rrethana, me vendim të ndërmjetëm, u bë kalimi procedural nga Prefekti i Qarkut Tiranë në Agjencinë Shtetërore të Kadastrës, Drejtoria Vendore Tiranë .

12. Kolegji konstaton se palët rekursuese, Agjencia Shtetërore e Kadastrës, Drejtoria Vendore Tiranë (prefekti i Qarkut Tiranë) dhe Avokatura e Shtetit, kanë paraqitur rekurs kundër vendimit nr. 2735, datë 02.07.2018, të Gjykatës Administrative të Apelit, brenda afatit prej 30 (tridhjetë) ditësh, të parashikuar në nenin 443(2) të Kodit të Procedurës Civile, nga data e njoftimit të vendimit të arsyetuar. Pas njoftimit të rekursit, nuk rezulton të jetë paraqitur kundërrekurs nga palët e tjera ndërgjyqëse.

13. Kolegji vlerëson se rekursi i paraqitur ngre shkaqe nga ato të parashikuara në nenin 58 të ligjit nr.49/2012 “Për Gjykatat Administrative dhe Gjykimin e Mosmarrëveshjeve Administrative”, (i ndryshuar), të cilat e bëjnë të cenueshëm vendimin e Gjykatës Administrative të Apelit, në drejtim të zbatimit të ligjit material/procedural dhe të rregullave të legjitimimit material aktiv. Kjo dispozitë ka renditur qartësisht tre shkaqe për të cilat ushtrohet rekursi në Gjykatën e Lartë. Konkretisht sipas këtij neni: “Vendimet e shpallura nga Gjykata Administrative e Apelit në rastet që parashikohen në këtë ligj, mund të ankimohen me rekurs në Gjykatën e Lartë: a) për zbatim të gabuar të ligjit material ose procedural, të një rëndësie themelore për njësimin, sigurinë dhe/ose zhvillimin e praktikës gjyqësore; b) kur vendimi i ankimuar është i ndryshëm nga praktika e Kolegjit Administrativ ose e Kolegjeve të Bashkuara të Gjykatës së Lartë; c) ka shkelje të rënda të normave procedurale, me pasojë pavlefshmërinë e vendimit ose të procedurës së gjykimit”.  
14. Në kuptim të nenit 141 të Kushtetutës, Gjykata e lartë është “gjykatë ligji”. Ajo kontrollon ligjshmërinë e vendimeve të gjykatave më të ulëta dhe në parim nuk rivlerëson faktet dhe provat e administruara në gjykimin faktik. Vendosja në themel nga Gjykata e Lartë lejohet vetëm në rastet kur mosmarrëveshja mund të zgjidhet mbi të njëjtat fakte e prova të pranuara nga gjykatat e faktit dhe ku cenimi lidhet me interpretimin ose zbatimin e ligjit. (shih vendimet nr. 44, datë 19.07.2016; nr. 36, datë 30.06.2014 dhe nr. 15, datë 23.03.2023 të Gjykatës Kushtetuese).

15. Në çështjen konkrete, shkaku vendimtar lidhet me zbatimin e dispozitave kalimtare të ligjit nr. 20/2020 dhe me legjitimimin aktiv material të palës paditëse pas hyrjes në fuqi të këtij ligji, pra me një çështje të pastër ligjore. Për rrjedhojë, për zgjidhjen në themel nuk lind nevoja për marrjen e provave të reja ose për rivlerësimin e provave të administruara, mjafton aplikimi i ligjit mbi faktet e pranuara si të provuara nga gjykatat e faktit.
16. Sikurse rezulton nga rrethanat e faktit të pranuara nga gjykatat e faktit, shkaku ligjor i padisë lidhet me pretendimin e tejkalimit të normës për frymë në ndarjen e tokës bujqësore, për sa i përket AMTP nr.59, pa datë, në favor të familjes bujqësore Mici. AMTP parashikon sipërfaqe totale 35,400 m², të shpërndarë në ngastrat: a) nr.1 - 2,000 m²; b) nr.2 - 6,400 m²; c) nr.3 - 18,000 m²; d) nr.4 - 2,000 m²; e) nr.5 - 3,000 m²; f) nr.6 - 4,000 m². Pala paditëse ka kërkuar shfuqizimin e pjesshëm të AMTP për sipërfaqen e pretenduar “mbi normë”, me pasojë kthimin e saj në pronësi shtet.

17. Kolegji konstaton se kjo çështje është regjistruar në Gjykatën Administrative të Shkallës së Parë Tiranë në datë 04.05.2016 përpara hyrjes në fuqi të ligjit nr.20/2020 “Për përfundimin e proceseve kalimtare të pronësisë në Republikën e Shqipërisë”. Referuar kuadrit ligjor para hyrjes në fuqi të këtij ligji (nr.20/2020), aktet e marrjes së tokës në pronësi përbënin objekt shqyrtimi nga KVVTP pranë prefekturave, konform dispozitave të ligjit nr.9948/2008 “Për shqyrtimin e vlefshmërisë ligjore të krijimit të titujve të pronësisë mbi tokën bujqësore”, i ndryshuar, në raport me dispozitat e ligjit nr.7501, datë 19.7.1991 “Për tokën”, i ndryshuar dhe akteve nënligjore të miratuara në bazë e për zbatimin e tyre, sipas të cilave, një ndër kriteret e vlefshmërisë së AMTP, ishte edhe ndarja e tokës nga komisioni përkatës në favor të familjes bujqësore ku pjesëtarët e saj ishin banorë të fshatit në të cilin ndahej toka dhe të ndahej nga komisioni sipas normës për frymë duke mbajtur në konsideratë tokën në dispozicion që ka pasur fshati me banorët që jetonin në të duke përcaktuar normën për frymë për çdo subjekt përfitues të ligjit.

18. Ligji nr.20/2020 “Për përfundimin e proceseve kalimtare të pronësisë në Republikën e Shqipërisë” parashikon një regjim kalimtar për AMTP dhe për paditë e ngritura nga prefektët përpara hyrjes në fuqi të tij. Në veçanti, neni 68, pika 4 përcakton se këto padi shqyrtohen nga gjykatat “sipas kritereve të këtij ligji”, ndërsa pika 5 detyron ASHK të heqë dorë nga padia në të gjitha gjykimet në proces, përveç rasteve kur shkaku ligjor i padisë është sipas nenit 7, pika 1 të këtij ligji.

19. Në interpretim dhe zbatim të këtij rregullimi, Kolegji Administrativ i Gjykatës së Lartë, me vendimin nr. 00-2025-4083 (79), datë 18.02.2025, ka njësuar praktikën gjyqësore lidhur me interpretimin dhe zbatimin e ligjit nr.20/2020 “Për përfundimin e proceseve kalimtare të pronësisë në Republikën e Shqipërisë”, për përcaktimin e legjitimimit material aktiv të Agjencisë Shtetërore të Kadastrës (ASHK) në proceset e trashëguara nga institucioni i prefektit të qarkut, të ngritura mbi bazën e ligjit nr.9948, datë 07.07.2008 “Për shqyrtimin e vlefshmërisë ligjore të titujve të pronësisë mbi tokën bujqësore”, të ndryshuar. Në përfundim Kolegji Administrativ i Gjykatës së Lartë, ka konkluduar rregullin njësues, ku përcaktohet: “i) Në zbatim të nenit 68, pika 5 të ligjit nr.20/2020 “Për përfundimin e proceseve kalimtare të pronësisë në Republikën e Shqipërisë” për të gjitha paditë e ngritura nga prefekti, përpara hyrjes në fuqi të këtij ligji, më datë 07.05.2020, me objekt pavlefshmërinë/shfuqizimin e AMTP, pavarësisht se në cilën shkallë gjykimi ndodhen, ASHK detyrohet të heqë dorë nga e drejta e padisë, përveç rasteve kur shkaku ligjor i padisë është sipas përcaktimeve të nenit 7, pika 1 të këtij ligji. ii) Kur mungon vullneti i shprehur për heqjen dorë nga e drejta e padisë prej ASHK, në zbatim të nenit 68, pika 4 të ligjit nr.20/2020 “Për përfundimin e proceseve kalimtare të pronësisë në Republikën e Shqipërisë” gjykatat vijojnë shqyrtimin e padive të ngritura nga prefektët me objekt pavlefshmërinë/shfuqizimin e AMTP, sipas kritereve të këtij ligji. iii) Në rast se në padi ngrihen formalisht pretendime me shkaqe nga ato të përcaktuara nga neni 7, pika 1 të ligjit nr. 20/2020 gjykatat disponojnë për pranimin ose rrëzimin e padisë, varësisht gjendjes së faktit të vërtetuar. Nëse padia nuk ngre formalisht asnjë nga shkaqet e përcaktuara nga neni 7, pika 1 të ligjit nr. 20/2020, gjykatat vlerësojnë mungesën e legjitimimit aktiv material të palës paditëse dhe disponojnë me rrëzimin e padisë”.

20. Kolegji çmon të evidentojë se ligji nr. 20/2020, në nenin 7, të titulluar “Regjistrimi i aktit të marrjes së tokës në pronësi”, parashikon: “1.Akti i marrjes së tokës në pronësi, i përfituar përpara hyrjes në fuqi të këtij ligji, i paregjistruar në regjistrin e pasurive të paluajtshme, nuk i nënshtrohet verifikimit të vlefshmërisë nga ASHK. Ai regjistrohet në regjistrin e pasurive të paluajtshme nëse plotësohen njëkohësisht kriteret e mëposhtme: a) përfituesi i AMTP ka qenë i legjitimuar për të përfituar tokë sipas akteve ligjore e nënligjore për ndarjen e tokës bujqësore ose, edhe nëse nuk ka qenë i legjitimuar, ka përfituar tokën, për të cilën i është hequr pronësia atij apo trashëgimlënësit gjatë krijimit të ish-kooperativës apo ish-ndërmarrjes bujqësore; b) përfituesi i AMTP ka marrë tokë në territorin e vetëm një ish-kooperative ose ish-ndërmarrjeje bujqësore; c) toka për të cilën është lëshuar AMTP nuk ka qenë “truall”, “vepër e infrastrukturës publike”, “rërë bregdetare”, “plazh” ose “sipërfaqe ujore”, në kohën e lëshimit të aktit. 2. Për AMTP që plotësojnë kriteret e pikës 1, të këtij neni, kur kanë mangësi në elementet e formës, mungesa e këtyre elementeve nuk pengon regjistrimin, me kusht që nga dokumentacioni i procesit të ndarjes së tokës bujqësore, që ASHK administron, sipas pikës 6, të nenit 68, të këtij ligji, ose që paraqet subjekti si provë, vërtetohet se subjektit i është dhënë tokë në pronësi”.

21. Në çështjen konkrete, padia është ngritur në datë 04.05.2016 dhe shkaku i saj lidhet vetëm me pretendimin e tejkalimit të normës për frymë në ndarjen e tokës bujqësore. Në interpretim dhe zbatim të sa më sipër, referuar shkakut ligjor të pretenduar nga pala paditëse, toka që ka përfituar pala e paditur nuk përfshihet në rastet e parashikuar nga neni 7, pika 1 të ligjit nr.20/2020 dhe rasti objekt gjykimi vlerësohet nga ky Kolegj, në kuptim të përmbajtjes së pikës 3/c të nenit 68, (vendimet që shfuqizojnë AMTP, për shkaqe që lidhen me legjitimimin ose me llojin e pasurisë, merren për bazë vetëm nëse nuk bien në kundërshtim me kriteret e parashikuara në nenin 7 të këtij ligji. Në këtë rast ASHK vijon me procedurat, sipas rregullave të parashikuara në nenin 8 të këtij ligji), pra mungon shkaku ligjor në substancë për ushtrimin e padisë. 
22. Në rastin konkret, pretendimet e palës paditëse nuk mbështeten në një të drejtë subjektive apo interes të ligjshëm të mbrojtur nga ligji, as nuk lidhen me kundërshtimin e një akti administrativ që prodhon pasoja juridike të drejtpërdrejta dhe aktuale për paditësin. Kjo e fundit, Agjencia Shtetërore e Kadastrës, si pasardhëse ligjore e institucionit të prefektit, gëzon legjitimim aktiv vetëm për rastet kur shkaqet e padisë përputhen me kriteret materiale të nenit 7, pika 1, shkronja “c” të ligjit nr.20/2020. Në mungesë të këtyre shkaqeve, interesi publik për vijimin e procesit gjyqësor shuhet dhe padia nuk mund të vazhdojë. Për rrjedhojë, organi publik nuk ka më legjitimim aktiv material për të ndjekur procesin, në përputhje me rregullin njësues dhe qëllimin e ligjit për përfundimin e proceseve kalimtare, e padia duhet të rrëzohet. (shih vendimin njësues nr.00-2025-4083 (79), datë 18.02.2025 të KAGJL) .
PËR KËTO ARSYE,

Kolegji Administrativ i Gjykatës së Lartë, mbështetur në nenin 63(1)(dh) të ligjit nr. 49/2012, datë 03.05.2012 “Për gjykatat administrative dhe gjykimin e mosmarrëveshjeve administrative” (i ndryshuar),

VENDOSI:
Ndryshimin e vendimit nr.2735, datë 02.07.2018 të Gjykatës Administrative të Apelit dhe të vendimit nr.3705, datë 14.07.2016 të Gjykatës Administrative të Shkallës së Parë Tiranë dhe rrëzimin e padisë.
Tiranë, më 28.01.2026

